
				এই পৃষ্ঠাটোৰ বৈধকৰণ হৈছে
৬০৯
লীলা।





মনে-প্ৰাণে দিলোঁ বাদ, জীৱনৰপৰা।

কৰ্ত্তব্য পালন,—পূজি সৃষ্টিৰ মহিমা—

কৰি ব্ৰত হলোঁ প্ৰতিশ্ৰুত। আচৰিত!—

হৃদয়ৰ গুপ্তভাব হল প্ৰতিভাত,

নিজম প্ৰকৃতি ব্যাপি। তটিনী বুকুত

শুনোঁ শলাগনি, গুপুত মহান্ ভাব!

—সেই এটি মহক্ষণ, এই জীৱনৰ।

আৰম্ভিলোঁ ৰাজকাৰ্য্য, জীবিকাৰ হেতু,

বিদ্যাৰ বিস্তাৰ আৰু সাধন কাৰণ।

সাহিত্য-সেৱাত পাচে উছৰ্গিলোঁ প্ৰাণ,

সাৰ কৰি সমুদায় উদ্দেশ্য মূলৰ।

